
Аннотация 
Мақолада солиқ маъмурчилигини такомилаштириш, иқтисодиётда хуфиёна айланма улушини 
қисқартириш, тадбиркорлик субъектларига қулайлик яратиш мақсадида товар ва хизмат 
турларини ягона таснифлаш тизимининг ўрни ва объектив аҳамияти тадқиқ этилган. Товар ва 
хизмат турларини ягона таснифлаш тизимининг афзалликлари ҳамда тақдим этадиган 
имкониятлари ёритилган. 
Калит сўзлар: солиқ маъмурчилиги, ахборот технологиялари, хуфиёна иқтисодиёт, 
рақамлаштириш, ягона таснифлагич, каталог. 

Аннотация 
В статье исследуется роль и объективное значение единой системы классификации видов 
товаров и услуг в целях совершенствования налогового администрирования, сокращения 
доли теневого оборота в экономике, создания удобств для бизнеса. Рассмотрены 
преимущества и возможности единой системы классификации видов товаров и услуг. 
Ключевые слова: налоговое администрирование, информационные технологии, теневая 
экономика, цифровизация, единый классификатор, каталог. 

Abstract 
The article examines the role and objective significance of the unified system of classification of 
types of goods and services in order to improve tax administration, reduce the share of shadow 
turnover in the economy, and create convenience for business. The advantages and possibilities of 
the unified system of classification of types of goods and services are considered. 
Keywords: tax administration, information technologies, shadow economy, digitization, single 
classifier, catalog. 

 
Кириш 
 “Билимларга асосланган иқтисодиёт”га ўтиш шароитида солиқ 

маъмурчилигини такомиллаштириш ва самарадорлигини ошириш, соҳада замонавий 
ахборот-коммуникация технологияларини жорий этиш орқали солиқ органларини 
“хизмат кўрсатувчи” юқори технологияли ташкилотга трансформация қилишни давом 
эттириш тобора объектив аҳамият касб этмоқда. Зеро, бугунги кунда амалга 
оширилаётган солиқ ислоҳотлари солиқ маъмурчилигини автоматлаштириш ва 
рақамлаштириш жараёнлари билан узвий боғлиқликда олиб борилмоқда. 

Иқтисодий ривожланишнинг ҳозирги босқичида хуфиёна иқтисодиёт ҳажмини 
камайтириш, инсофли солиқ тўловчиларни қўллаб-қувватлаш ҳамда тадбиркорлик 
субъектларига “Солиқчи – тадбиркорга кўмакчи” тамойили асосида хизмат 
кўрсатишнинг янги даври бошланди. 

Кейинги йилларда солиқ маъмурчилигини такомиллаштириш, иқтисодиётда 
хуфиёна айланма ҳажмини қисқартиришда замонавий ахборот-коммуникация 
технологияларини кенг жорий этиш бўйича тизмили ишлар изчиллик билан амалга 
оширилмоқда. 

Жумладан, хўжалик юритувчи субъектлар томонидан ҳисобварақ-фактураларни 
электрон шаклда расмийлаштириш ва айрим турдаги маҳсулотларини мажбурий 
рақамли маркировкалаш тизимларининг жорий этилганлиги ҳамда улгуржи ва чакана 
савдо билан шуғулланувчи барча тадбиркорлик субъектларнинг савдо нуқталарида 
онлайн ККМ ўрнатилиши фикримизнинг яққол тасдиғидир. 

Бугунги кунда, электрон ҳисобварақ-фактураларда акс эттириладиган бир хил 
турдаги товарларнинг турлича акс эттирилиши натижасида солиқ солинадиган базани 
аниқлашда қийинчиликлар юзага келиши ҳамда назорат механизмларининг сусайиши 
кузатилмоқда. 

Иқтисодиётда рақамли ва инновацион технологиялардан фойдаланишнинг 
аҳамияти ортиб бораётганлиги шароитида тадбиркорлик субъектларини қўллаб-
қувватлаш ҳамда уларга қулай шароитлар яратиш мақсадида товар ва хизматлар 
турларини ягона таснифлаш тизимини ишлаб чиқиш зарурати пайдо бўлмоқда.  

Махсулот (товар ва хизмат)лар ягона электрон миллий Каталогини жорий этиш 
орқали тадбиркорлик субъектларининг аниқ товар (хизмат)лар реализациясини 
аниқлаш, реализация қилинган маҳсулотларни ишлаб чиқарувчидан истеъмолчигача 
бўлган занжирини кузатиб бориш ҳамда савдо айланмасини маҳсулотлар кесимида 
таҳлил қилиш учун имкони яратилади. 

Мавзуга оид адабиётларнинг таҳлили 
Махсулот (товар ва хизмат)лар ягона электрон миллий Каталогини жорий этиш 

нафақар МДҲ давлатлари орасида балки дунёда ҳам биринчилардан бўлиб 
Ўзбекистонда жорий этилаётганлигини мамнуният билан таъкидлаш мумкин. 

Афсуски мазкур масал доирасида адабиётлар ўрганиб чиқилганда, махсулот 
(товар ва хизмат)лар ягона электрон миллий Каталогини жорий этиш юзасидан мавзу 
ёритилмаганлиги, шунингдек жаҳон интернет тармоғидаги сайтларда ҳам ушбу 
мавзуга даҳлдор илмий мақолалар чоп этилмаганлиги маълум бўлди. Бу шу нарсадан 
дарак берадики, миллий каталогни жорий этиш иқтисодий юксалишида тадбиркорлик 
субъектларига янгилик баробарида ишончли ва хавсиз даромад олишда муҳим дастак 
бўлади. Шунинг учун ҳам мазкур соҳани тарғиб этиш ва ундан самарали 
фойдаланишни ўрганиш замон талаби саналади. 

Тадқиқот методологияси 
Бугунги кунда, Ўзбекистон Республикаси Вазирлар Махкамасининг 2021 йил 

7 январдаги 1-сонли қарори билан тасдиқланган “Ҳисобварақ-фактураларнинг 
шакллари ҳамда уларни тўлдириш, тақдим этиш ва қабул қилиш тартиби тўғрисида”ги 
низомининг 1-иловасига асосан ҳисобварақ-фактураларда товар (хизмат)ларнинг 
ягона электрон миллий каталоги бўйича идентификация кодини киритиш жорий 
этилган.  

Шунга асосан, 2021 йил феврал ойи учун тақдим этилган солиқ хисоботлари 
ишлатилган кодлардан фойдаланиб тахлил қилинганда, 17 турдаги маҳсулотлар 
бўйича бир ойда ўртача 92,7 млрд.сўмлик солиқлар ҳисобланиши мумкинлигини 
маълум бўлди.  

Халқаро товар ва хизматлар таснифи – товар белгиларини рўйхатдан ўтказиш 
учун фойдаланиладиган товарлар ва хизматларнинг таснифи ҳисобланади. Ушбу 
тасниф 1957 йилда Франциянинг Ниццада бўлиб ўтган халқаро дипломатик 
конференцияда қабул қилинган бўлиб, маҳсулот ёки хизмат қайси синфларга тегишли 
эканлигини аниқлашга имкон берган. 

Товар ва хизматлар турларини ягона таснифлаш тизими бўйича хорижий 
тажриба ўрганилганда, ривожланган хорижий давлатларнинг аксарият қисмида 
электрон ҳисобварақ-фактураларда маҳсулотларнинг (товар ва хизматлар) 
идентификация кодлари акс эттирилиши маълум бўлди (Россия, Беларусь, Қозоғистон, 
Буюк Британия ва бошқалар)  

Ҳориж тажрибасига назар соладиган бўлсак, Россия Федерациясида Евроосиё 
иқтисодий иттифоқи мамлакатлари билан савдо қилиш доирасида ташқи иқтисодий 
фаолият товар номенклатураси кодларига асосланган маҳсулотларнинг ягона 
таснифлагичи тасдиқланган. Шунингдек, Белорусь, Қозоғистон Республикаларида 
ҳисобварақ-фактураларда товарларнинг ташқи иқтисодий фаолият товар номенклатураси 
кодларига асосланган кодларини акс эттириш белгиланган. 

Ушбу тизимнинг афзалликлари ва у тақдим этадиган имкониятлар ҳамда илғор 
хориж амалиётида самарали ишлаб келаётганлиги мамлакатимизда ҳам мазкур 
тизимнинг жорий этилишига сабаб бўлди. 

Шу мақсадда, Ўзбекистон Республикаси Вазирлар Маҳкамасининг 2021 йил 
28 апрелдаги “Маҳсулотлар (товар ва хизматлар) ягона электрон миллий каталогини 
жорий этиш, тадбиркорлик субъектлари ўртасида тузилган шартномаларни электрон 
рўйхатдан ўтказиш ва товар-моддий бойликларни олиш учун ишончномаларни 
электрон расмийлаштириш чора-тадбирлари тўғрисида”ги 249-сон қарори қабул 
билан маҳсулотларнинг (товарлар ва хизматларнинг) ягона электрон миллий каталоги 
тасдиқланди. 

Қарор билан Давлат солиқ қўмитасига Маҳсулотларнинг (товарлар ва 
хизматларнинг) ягона электрон миллий каталогини (позиция, субпозиция, бренд ва 
атрибут) кенгайтириб бориши яъни маҳсулот ва хизматларнинг идентификация код 
(МХИК)ларини шакллантириши ваколати берилган. 

Маҳсулот ва хизматларнинг идентификация коди - бу маълум бир маҳсулот 
ёки хизмат турига тайинланган белгилар (рақамлар) тўплами кўринишида тақдим 
этилган маҳсулот ва хизматларнинг идентификация коди. 

Мазкур қарор билан товар ва хизматлар ягона электрон миллий каталоги, 
тадбиркорлар ўртасида тузилган шартномаларни электрон рўйхатдан ўтказиш ҳамда 
товар-моддий бойликларни олиш учун ишончномаларни электрон расмийлаштириш 
тартиблари белгиланди. 

Бунинг натижасида тадбиркорлик субъектларининг вақт ва харажатларини 
тежаш ҳамда шартномаларнинг йўқолиши (ёниб кетиши, ўғирланиши ва .х.к)нинг олди 
олинган бўлар эди.  

Таҳлил ва натижалар. 
Таҳлилларга асосан 2021 йилнинг январь ойида тадбиркорлик субъектлари 

томонидан расмийлаштирган шартномаларнинг: 
89 643 таси тадбиркорлик субъектлари томонидан жами 975 034 та 

шартнома расмийлаштирилганлиги аниқланди. Шундан Тошкент шахрида 

рўйхатдан ўтган 26 302 та корхона 251 079 та шартномани бошқа вилоятда 
рўйхатдан ўтган 63 341 та корхоналар билан ўзаро шартнома 
расмийлаштирганлиги маълум бўлди. 

Бу тадбиркорлик субъектларига бир дона шартнома расмийлаштириш учун 
ўртача 3 вароқ қоғоз ва  шартномани етказиш учун 25 000 сўм йўл хаққи 
харажатларига олиб келади. Ҳозирги ҳолатда, фақат январь ойида: 

-  тадбиркорлик субектларига қоғоз учун ўртача 234,8 млн.сўм   
(975 034 * 3 = 2 925 102 / 500 вароқ = 5 850 * 40 000 қоғоз нархи = 234 008 160 сўм ) 
ортиқча харажатга олиб келди. 

- тадбиркорлик субектларига йўл хаққи учун ўртача 24 375,8 млн.сўм (975 034 
*25 000 =  24 375 850 000 сўм) ортиқча харажатга олиб келди. 

Электрон шартномалани расмийлаштириш тартибини жорий этиш 
юзасидан “НОРМА” экспертлари томонидан 2012 йилда таклифлар киритилган 
бўлсада, бироқ бугунги кунга қадар электрон шартнома расмийлаштириш тизми 
мавжуд эмас. Бу эса ўз навбатида халол тадбиркорлик субъектларига бир қанча 
ноқулайликлар келтирмоқда. 

Қуйидаги 1-расмда товар ва хизматлар ягона электрон миллий каталогининг 
афзалликлари ва у тақдим этадиган имкониятлар кўрсатилган. 

 
 

 
 
 
 

 
 

 
 

 
 
 

 
 
 
 
 
 

 
 
 
 

1-расм. Товар ва хизмат турларини ягона таснифлаш тизими тақдим этадиган 
имкониятлар 

*Муаллиф ишланмаси 
Қарор билан Давлат солиқ қўмитасига миллий каталогни кенгайтириш ва 

тўлдириб бориш ҳуқуқи берилди. Каталог қулай бўлиб, унда 900 дан ортиқ маҳсулот 

Яширин сектор бўйича кенг қамровли статистик 

маълумотларни шакллантириш имкони яратилади 

Реализация қилинган маҳсулотларни ишлаб чиқарувчидан 

истеъмолчигача бўлган занжирини кузатиб бориш ҳамда 

савдо айланмасини маҳсулотлар кесимида таҳлил қилиш 

имкони яратилади 

Истеъмол нархлари статистикаси такомиллаштирилади 

Замонавий бошқарув усуллари ва ахборот ресурсларидан 

фойдаланган ҳолда назорат жараёнлари 

автоматлаштирилади 

Тадбиркорлик субъектларининг вақт ва молиявий 

харажатлари камайтирилишига эришилади 

Давлат бюджетига қўшимча тушумларни таъминлаш 

имконияти яратилади 

тартиб рақами, товар ва хизматлар гуруҳлари, таснифлаш кодлари ва ўлчов 
бирликлари мавжуд.  

Маҳсулотларни (товар ва хизмат) идентификация кодлари ва штрих-кодлари 
онлайн-НКМ ёки виртуал кассалар томонидан берилган чекларда акс эттирилган 
бўлиши лозим. Ушбу норма қарорда ҳам назарда тутилган.  

Шуларни инобатга олган ҳолда, қарор билан кўрсатилган гуруҳ ва синф кодлари 
“Оддийликдан мукаммалликка” тамойили асосида 17 та хонали рақамдан ташкил 
топган маҳсулот ва хизматлар учун идентификация кодлари яратилмоқда. 

Бунда маҳсулот ва хизматнинглар “Позиция”, “Позиция ости”, “Бренди” ва 
“Атрибут”игача деталлаштирилади. 

Гуруҳ, синф, позиция, позиция ости – булар товар ва маҳсулотни 
кенгайтирилган таснифи, Бренд ишлаб чиқарувчи томонидан маҳсулот ёки хизматга 
кўйилган ном ва Атрибут бу маҳсулот ёки хизматнинг ҳусусиятлари ҳисобланади. 

Мисол учун: 
01806001001001001 – МХИК  
018– груҳи (3 та белги) 
06  – синфи (2 та белги) 
001– позицияси (3 та белги) 
001– позиция ости (3 та белги) 
001– бренд (3 та белги) 
001– атрибути (3 та белги) 

 
Хозирда юқори ликвидли маҳсулотлар, дори воситалари, тамаки ва алкогол 

махсулотлари ҳамда имтиёз қўлланилган маҳсулот ва хизматлар учун 10 мингдан 
ортиқ идинтификация кодлари яратилган. 

Шу жумладани, хозирда АТХ дори воситалари классификациясига боғланиб 
03004 синфида 1630 та турдаги дори воситалари учун 17 рақамли идинтификация 
кодлари яратилган. 

Алкоголли ичимликлари 3335 та тури учун 17 рақамли идинтификация кодлари 
яратилиб, уларга GTIN кодлари боғланмоқда. 

Шунингдек, “ANGLESEY FOOD” МЧЖ (korzinka.uz) ва “DARVOZA SAVDO” МЧЖ 
(makro)да фойдаланилаётган ва улар томонидан тақдим қилинган маҳсулотлар 
классификацияси таҳлил қилиниб 17 рақамли МХИК билан боғлаш ишлари олиб 
борилмоқда. 

Маҳсулотларни (товар ва хизмат) идентификация кодлари ва штрих-кодлари 
электрон ҳисоб-варақ фактуралар, электрон шартномалар ҳамда онлайн-НКМ ёки 
виртуал касса чекларида акс эттирилиши лозим. 

Жорий йил 26 июлдан Маҳсулотлар (товар ва хизматлар) ягона электрон 
миллий каталоги базасида 5, 8 ва 11 хонали МХИКлардан фойдаланиш тўлиқ 
тўхтатилиб, 1 августдан бошлаб барча тадбиркорлик субъектлари товар ва хизматлар 
реализациясини расмийлаштиришда 17 рақамли идентификация кодлардан 
фойдаланмоқда. 

Бозорнинг барча иштирокчилари tasnif.soliq.uz сайтидаги шахсий кабинет 
орқали ўзларига тегишли бўлган маҳсулот ва хизматлар учун 17 та рақамли 
МХИКларни сақлаб олишлари мумкин.  

tasnif.soliq.uz порталида маҳсулот ёки хизмат тури учун МХИК топилмаган 
тақдирда, сайтдаги чат ёки 1198 қисқа рақами орқали мурожаат қилинг. Маҳсулотга 
тегишли МХИК яратилиб, 24 соат ичида порталга жойлаштирилиши таъминланади. 

Ўрганишлар натижасига кўра мазкур йўналишда Ўзбекистонлик олимлар 
томонидан илмий тадқиқот ишлари олиб борилманганлиги маълум бўлди. Шунинг 
учун ҳам мазкур соҳа ривожлантириш ва янгиликларни жорий этиш долзарб масала 
ҳисобланади. 

Маҳсулот ва хизматларга идентификация код берилиши: 
- Истеъмол статистикасини шакллантиришга; 
- Республика миқёсида маҳсулотлар реализациясини прогнозлаштиришга; 
- Яширин иқтисодиётни қисқартиришга хизмат қилади. 

Хулоса ўрнида айтганда, товар ва хизматлар турларини ягона таснифлаш 
тизимининг жорий этилиши натижасида солиқ назоратида инсон омилини чеклаш 
орқали тадбиркорлик субъктларининг фаолият юритиши учун қулай шароитлар 
яратилади, иқтисодиётда хуфиёна айланма улушини қисқартиришга эришилади. 

